[bookmark: _GoBack]Агенцијата за заштита на правото на слободен пристап до информациите од јавен карактер, врз основа на член 109 став 9 од Законот за општата управна постапка (“Службен весник на Република Македонија“ бр. 124/2015), а согласно член 27и член 34 став 1 од Законот за слободен пристап до информации од јавен карактер (“Службен весник на Република Северна Македонија“ бр. 101/2019), и  согласно Упатството за спроведување на Законот за слободен пристап до информации од јавен карактер (“Службен весник на Република Северна  Македонија“ бр.60/20), постапувајќи по Жалбата изјавена од Координативно тело на протестите Стоп за 18 општинска депонија во Пелагонија-Битола, преку овластено лице Весна Кочанковска од Битола, поднесена против ЈП Комуналец - Битола, по предметот Барање за пристап до информации од јавен карактер, на 10.11.2025 година го донесе следното

                                                      Р Е Ш Е Н И Е

1.Жалбата изјавена од Координативно тело на протестите Стоп за 18 општинска депонија во Пелагонија-Битола, преку овластено лице Весна Кочанковска од Битола, поднесена против ЈП Комуналец - Битола, заведена во Агенцијата со бр.08-557 на 21.10.2025 година, по предметот Барање за пристап до информации од јавен карактер, СЕ УВАЖУВА и предметот се враќа на повторно постапување пред првостепениот орган.
2. Имателот на информации е должен да го спроведе ова Решение во рок од 15 дена од денот на неговиот прием и за истото да ја извести Агенцијата.

О Б Р А З Л О Ж Е Н И Е

Координативно тело на протестите Стоп за 18 општинска депонија во Пелагонија-Битола, како што е наведено во Жалбата, на 01.10.2025 година, поднело Барање за пристап до информации од јавен карактер до ЈП Комуналец - Битола, со кое побарало по е-маил да му биде доставена „ПДФ формат“ следната информација:
„-Сите испратници и фактури од 2020 до денес, со кои е носен отпад на депонијата на ЈП КОмуналец Битола – Мегленци, од други општини надвор од територијата за која е надлежен ЈП Комуналец Битола“.
Имателот на информации на ова Барање не одговорил во законски  предвидениот рок, поради што Барателот на информацијата, во законски предвидениот рок, поднел Жалба заведена во Агенцијата под бр. 08-557 на 21.10.2025 година. 
	Агенцијата, преку е-маил заведен со бр.08-557 од 21.10.2025 година, ја препрати Жалбата до Имателот на информации и побара во рок од седум (7) дена да се произнесе по истата и до Агенцијата да ги достави сите списи во врска со предметот.
Имателот на информации на 31.10.2025 година преку електронски пат до Агенцијата достави Одговор на Жалба бр.03-474/4 од 31.10.2025 година во кој наведува дека „...сакаме да ве известиме дека на барањето на барателот е одговорено, одговорот е заверен во архива и испратен по пошта. Во прилог одговот на барањето и доказ за испратен одговор по пошта“. Во прилог не го достави Одговорот на барање, ниту доказот.
Поради горенаведеното, Агенцијата по електронски пат на 31.10.2025 година побара од Барателот на информации да се произнесе по Одговорот на Имателот на информации.
Барателот на информации на 07.11.2025 година до Агенцијата достави е-маил на кој наведува: „…Ве известуваме дека не сме задоволни од добиениот одговор, затоа што не е поткрепен со никаков доказ за веродостојност на тврдењето.“. во прилог го достави Одговоро на барање бр.03-474/2 од 06.10.2025 година, во кој е наведено: „...Ве известуваме дек во ЈП Комуналец во приодот од 2020 година до денес не е евидентиран транспорт на отпад на депонијата во Мегленци од други општини надвор од територијата на депонијата Мегленци“.
	Постапувајќи по Жалбата, сите расположливи списи по предметот, како и по регулативата која е во врска со предметното Барање, Агенцијата за заштита на правото на слободен пристап до информациите од јавен карактер истата ја уважи и предметот го врати на повторно постапување пред првостепениот орган, поради следното:
Имателот на информации не постапил правилно и во целост согласно Законот за слободен пристап до информации од јавен карактер, со тоа што Имателот на информации наместо да одговори со Одговор бил должен да постапува согласно член 20  и 21 од Законот за слободен пристап до информации од јавен карактер.
Имателот на информации не ги испочитувал одредбите од Законот за слободен пристап до информации од јавен карактер, со тоа што не постапил  согласно член 20 став 1 од Законот за слободен пристап до информации до јавен карактер кој гласи “Ако имателот на информации позитивно одговори на барањето или ако барањето делумно или целосно го одбие, за тоа ќе донесе решение“.
Агенцијата му укажува на Имателот на информации дека согласно член 3 став 1 алинеја 2 од Законот за слободен пристап до информации од јавен карактер е утврдено дека: „информација од јавен карактер е информација во која било форма што ја создал или со која располага имателот на информацијата согласно со неговите надлежности“ и согласно член 10 став 1 алинеја  8 и 22 од истиот Закон, е должен да ја информира јавноста со објавување на податоци од негова надлежност и други информации кои произлегуваат од надлежноста и работата на имателот на информацијата. Со давање на бараните податоци нема да настане штета за Имателот на информации. Со давање на бараните информации ќе се обезбеди поголема транспарентност и отчетност на работата на Имателот на информации, за начинот на трошење на јавните пари, пари на граѓаните и ќе се овозможи остварување на јавниот интерес.
Имателот на информации не постапил согласно одредбите од Законот за слободен пристап до информации од јавен карактер, односно во законски предвидениот рок не ги доставил бараните информации до Барателот, на начин и во форма наведени во Барањето, ниту донел управен акт согласно горенаведениот Закон, поради што согласно член 20 став 3 од Законот за слободен пристап до информации од јавен карактер се смета дека Барањето е одбиено. 
При повторното постапување по предметното Барање Имателот на информации е должен одново да го разгледа Барањето и да постапи согласно одредбите од Законот за слободен пристап до информации од јавен карактер, односно по укажувањата на Агенцијата. 
Поради погоре наведеното, Агенцијата за заштита на правото за слободен пристап до информации од јавен карактер одлучи како во диспозитивот на ова Решение. 
Ова Решение е конечно во управната постапка и против него нема место за жалба. 
ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.
                                                                                                   Директор,
                                                                                            Пламенка Бојчева

